
«      »  _____________  2015  թվականի           N       -Ն
«ՀԱՄԱԶԳԱՅԻՆ ԹԱՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒԼԻՍԻ 3-Ի N 971-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի պահանջներին համապատասխան` Հայաստանի Հանրապետության կառա​վարությունը  ո ր ո շ ո ւ մ  է. 
1. «Համազգային թատրոն» պետական ոչ առևտրային կազմակերպությունը վերանվանել «Սոս Սարգսյանի անվան համազգային թատրոն» պետական ոչ առևտրային կազմակերպություն: 

2. Հայաստանի Հան​րա​պետության կառավարության 2003 թվականի հուլիսի   3-ի «Պետական ոչ առևտրային կազմակերպություն ստեղծելու մասին» N 971-Ն որոշման մեջ կատարել հետևյալ փոփոխությունները.

1) որոշման 1-ին, 2-րդ կետերում, 3-րդ կետի  «ա», «բ», «գ» ենթակետերում, 4-րդ կետում , 5-րդ կետի  «ա»,  «բ»,  «գ» ենթակետերում   «Համազգային թատրոն» բառերը փոխարինել «Սոս Սարգսյանի անվան համազգային թատրոն» բառերով.


2)  որոշման 1-ին, 2-րդ կետերում, 3-րդ կետի  «ա», «բ»,  «գ» ենթակետերում, 4-րդ կետում , 5-րդ կետում, 5-րդ կետի   «ա»,  «բ»,  «գ» ենթակետերում «մշակույթի և երիտասարդության հարցերի» բառերը փոխարինել «մշակույթի» բառով: 
3.  Հայաստանի Հանրապետության մշակույթի նախարարին` ապահովել սույն որոշման 1-ին կետից բխող համապատասխան փոփոխությունների կատարումը «Համազգային թատրոն» պետական ոչ առևտրային կազմակերպության կանոնադրության մեջ և դրանց պետական գրանցումը:

4. Սույն որոշումն ուժի մեջ է մտնում պաշտոնական հրապարակման օրվան  հաջորդող տասներորդ օրը:
  ՀՀ մշակույթի նախարար                                Հասմիկ Պողոսյան
Հ Ի Մ Ն Ա Վ Ո Ր Ո Ւ Մ

«ՀԱՄԱԶԳԱՅԻՆ ԹԱՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒԼԻՍԻ 3-Ի N 971-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Համազգային թատրոն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հուլիսի 3-ի N 971-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է  նշյալ կազմակերպությունը անվանակոչելու հիմնադրի անունով:

Հիշյալ փոփոխության համար հիմք են հանդիսացել իրենց հիմնադրի անունով անվանակոչելու վերաբերյալ ստացված առաջարկությունները:
2.  Ընթացիկ իրավիճակը և խնդիրները
ԽՍՀՄ և ՀՀ ժողովրդական արտիստ Սոս Սարգսյանը 1991 թվականին հիմնադրել է Համազգային թատրոնը: Հայաստանի համար այդ դժվարին տարիներին նա ջանք ու եռանդ չի խնայել, որպեսզի ապահովի թատրոնի կայացման դժվարին աշխատանքը: Այդ տարիներին բեմադրվել են ներկայացումներ, որոնք հադիսատեսը ջերմորեն ընդունել և մեծապես սիրել է («Սանիտայի թաղապետը», «Լեռնային կակաչներ», «Մենք», «Մի գավաթ բարություն», «Օսկար», «Լիր արքա» և այլն):
Ս. Սարգսյանը իր ողջ ներուժը ներդրել է թատրոնի բնականոն գործունեությունն ապահովելու և նոր հաջողությունների հասնելու համար: 2000 թվականից թատրոնում սկսել են աշխատել վարպետի սաները` Վ. Մկրտչյանը, Տ. Ղազարյանը,                      Ա. Նավասարդյանը, Ն. Գրիգորյանը, Վ. Գևորգյանը, Գ. Մադոյանը և ուրիշներ: Այսպես, թատրոնում նոր ուժով զարգացան սարգսյանական աշխարհայացքն ու ստեղծարար մտածողությունը: 
1997-2006 թթ.  եղել է Երևանի թատրոնի և կինոյի պետական ինստիտուտի ռեկտոր: 2006 թվականից՝ ինստիտուտի կառավարման խորհրդի նախագահ։ 
Ս. Սարգսյանի մահից հետո Համազգային թատրոնը շարունակեց իր գործունեությունը՝ պահպանելով ու զարգացնելով իր հիմնադրի գաղափարներն ու ստեղծագործական մոտեցումները։ Այժմ էլ թատրոնի ստեղծագործական կազմը հենվում է սարգսյանական ավանդույթների վրա։ 
3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:
4. Իրավական ակտի կիրառման դեպքում ակնկալվող արդյունքը
Սույն որոշման ընդունմամբ ակնկալվում է «Համազգային թատրոն» պետական ոչ առևտրային կազմակերպությունը վերանվանել «Սոս Սարգսյանի անվան համազգային թատրոն» պետական ոչ առևտրային կազմակերպության:
ՏԵՂԵԿԱՆՔ
«Համազգային թատրոն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հուլիսի 3-ի  N 971-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ  իրավական ակտերի ընդունման անհրաժեշտության մասին
«Համազգային թատրոն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հուլիսի 3-ի N 971-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ըն​դունման կապակցությամբ այլ իրավական ակտեր ընդունել անհրաժեշտ չէ:

ՏԵՂԵԿԱՆՔ
«Համազգային թատրոն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հուլիսի 3-ի N 971-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Համազգային թատրոն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հուլիսի 3-ի N 971-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդու​նման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

